
Lwa konsènan Notifikasyon pou Estabilite Lojman- Òdonans 2019-19 Somerville  

Kesyon Moun Poze Souvan 

Kesyon #1: Kisa Lwa konsènan Notifikasyon pou Estabilite Lojman ye? 
 

Repons: Lwa konsènan Notifikasyon pou Estabilite Lojman (Housing Stability Notification Act, HSNA) la 

pou ankouraje estabilite lojman  pou sitwayen Somerville yo lè li egzije mèt kay yo pou yo bay lokatè 

yo Avi konsènan dwa lokatè ak resous (ki rele “Avi annapre) sizoka yon mèt kay mete yon pwen final 

nan yon kontra lwaye. 
 

HSNA sa a egzije sezi-ipotèk mèt kay yo tou (pwopriyetè yon sezi-ipotèk ki sou pwopriyete tankou bank 

yo oswa moun ki achte pwopriyete nan bank yo) pou bay menm Avi a pou ansyen pwopriyetè yo ki nan 

pwosedi degèpisman. 

Kesyon #2: Kilè nouvo Lwa sa a ap antre anvigè? 

 

Repons: HSNA ap vin anvigè nan dat 26 desanm 2019. Gade Nòt enpòtan ki nan repons pou Kesyon4 anba 

la a. 

Kesyon #3: Kilè yo te adopte Lwa sa a? 
 

Repons: Yo te adopte Lwa sa a pou asire lokatè yo/ansyen pwopriyetè kay konprann dwa yo lè kontra 

lwaye yo oswa okipasyon kay yo fini epi pou asire moun sa yo jwenn enfòmasyon sou ajans ki kapab 

ede yo. Nan anpil ka, ajans yo kapab ede lokatè yo jwenn finansman pou peye aryere lwaye oswa sèvis 

ki nesesè pou estabilize kontra lwaye yo epi pou yo evite degèpisman. Answit, dapre estatistik ki 

konsène tout kote nan eta a, se sèlman 8% lokatèki jwenn reprezantasyon legal nan aksyon 

degèpisman yo epi plis pase 70% mèt kay yo jwenn reprezantasyon an. Kote li pa posib pou rezoud afè 

degèpisman yo anvan prezantasyon yo nan Tribinal, HSNA ap bay lokatè yo/ansyen pwopriyetè kay yo  

yon pi bon opòtinite pou yo jwenn konsèy ak/oswa reprezantasyon 
 

Kesyon #4: Kòm yon mèt kay kisa responsablite mwen yo ye dapre nouvo Lwa sa a? 
 

Repons: Lè yon mèt kay, pwopriyetè kay ki nan yon pwosedi sezi-ipotèk bay nenpòt avi pou degèpi 

oswa avi pou non-renouvèlman oswa ekspirasyon kontra lwaye, mèt kay la oswa pwopriyetè kay la 

dwe bay anmenmtan yon Avi sou dwa lokatè a pou lojman ak resous. 
 

Avi sa a dwe gen ladan yon lis, avèk enfòmasyon pou pran kontak, òganizasyon ki disponib pou 

ede lokatè yo/ansyen pwopriyetè kay yo. Nòt: Lis sa ak enfòmasyon sou dwa lokatè yo nan aksyon 

degèpisman yo ap prepare nan Biwo  pou Estabilite Lojman Somerville ki nan City Hall Annex, 50 

Evergreen Ave., Somerville, Ma 02145 ak sou entènèt nan adrès imèl 

www.somerville.gov/ohsanvan dat Lwa a ap anvigè. Lis la ak enfòmasyon yo ap disponib nan adrès 

sa yo nan anpil lang. 
 

Kote yon mèt kay egzèse dwa li pou pa renouvle oswa pou ekspire yon kontra lwaye, li dwe bay Avi ki 

endike anwo a pou lokatè a/ansyen pwopriyetè a  nenpòt avi pou non-renouvèlman kontra lwaye a, 

http://www.somervillema.gov/ohs

oswa, si mèt kay la bay avi a, omwen 30 jou anvan li fè nenpòt aksyon degèpisman nan tribinal kont yon 

lokatè. Li dwe voye Avi a ba lokatè a nan kourye sètifye. 

 

Enpòtan: Yon mèt kay dwe imedyatman voye Avi ki obligatwa a ba tout lokatè yo ak ansyen pwopriyetè 

kay ki te resevwa avi yo pou degèpi, avi pou ekspirasyon oswa non-renouvèlman kontra lwaye, oswa 

rezime pwosesis la, oswa lòt plent nan tribinal pou degèpisman ANVAN  dat . Òdonans sa a sof si tribinal 

te pwononse yon jijman final posesyon kont lokatè a oswa ansyen pwopriyetè a (oswa si lokatè a/ansyen 

pwopriyetè a te kite kay la). 
 

Kesyon #5: Kisa sa vle di pou mwen kòm yon lokatè? 
 

Repons: Sizoka mèt kay ou ba ou yon avi pou degèpi oswa yon avi pou non-renouvèlman oswa 

ekspirasyon  kontra lwaye a, ou ta dwe, anmenmtan,  resevwa Avi sou dwa lokatè ak resous. Avi a ap 

eksplike dwa ou  nan yon degèpisman epi l ap[ ba ou enfòmasyon konsènan ajans ki kapab ede ou 

pandan pwosesis degèpisman an epi/oswa ede ou pou chèche nouvo lojman. Tanpri ou mèt 

kontakte Biwo pou Estabilite Lojman nan nimewo 617-625-56600, estansyon 2581 pou nenpòt 

kesyon oswa enkyetid ou genyen 
 

Kesyon #6: Kisa mwen bezwen fè kòm yon lokatè si mwen pa resevwa enfòmasyon ki 

obligatwa yo lè mwen resevwa yon avi pou kite kay la, yon avi pou non-renouvèlman 

kontra lwaye, oswa trant jou anvan  

mwen resevwa yon plent tribinal pou degèpisman? 
 

Repons: Se Depatman Sèvis Enspeksyon (Inspectional Services Department, ISD) ki ranfòse HSNA. 

ISD ap bay yon tikè pou mèt kay ou si li pa ba ou enfòmasyon ki obligatwa yo epi si ou rapòte 

kòrèkteman yon vyolasyon Lwa a. (Gade Kesyon 10 ki anba la a) Pou ou kapab jwenn yon tikè pou 

bay, w ap bezwen fè sa ki endike anba la: 
 

a. Rele ISD nan nimewo 617-625-6600 estansyon 5600 pou fè yo konnen ou rele pou 

rapòte yon vyolasyon nouvo Lwa konsènan Notifikasyon pou Estabilite Lojman. Ou 

ka rele 311 tou pou mande pou ISD. 

b. Bay ISD prèv alekri sou lokasyon ou tankou kontra lwaye, resi peman lwaye yo,  

oswa non ou sou yon avi pou kite kay la oswa plent tribinal (yo ka aksepte lòt 

dokiman ki pwouve lokasyon ou). 

c. Bay ISD yon kopi Avi pou Kite kay la oswa yon kopi Plent Tribinal la. 

 
Pou jwenn èd avèk pwosesis sa a, tanpri rele Biwo pou Estabilite Lojman nan nimewo 617-625-6600, 

estansyon 2581 oswa rele 311 epi mande pou Biwo pou Estabilite Lojman. 

Kesyon #7: Kimoun ki dwe konfòme yo avèk Lwa sa a? 
 

Repons: Lwa sa a aplike pou tout mèt kay, pwopriyetè ki gen kay yo ki nan sezi-ipotèk epi ki 

gen apatman nan lokasyon/aranjman pou lojman ki nan Vil Somerville kote yo te bay yon avi 

pou kite kay yo oswa lòt avi pou non-renouvèlman oswa ekspirasyon kontra lwaye ki konsène 

nenpòt apatman lokasyon /aranjman pou lojman. Si lokatè a pa resevwa avi pou kite kay la, li 

dwe resevwa Avi a omwen trant jou anvan depo yon aksyon pou degèpisman nan Tribinal. Si 

ou se yon mèt kay/pwopriyetè kay ki gen kay ki nan sezi-ipotèk epi ki gen entansyon pou fini 

yon lokasyon oswa pou kite moun nan kay la apre sezi-ipotèk la, Lwa sa a aplike pou ou. 

Kesyon #8: Èske gen moun ki egzante nan obligasyon sa yo? 
 

Repons: Wi. Pwopriyete ki (1) nan nenpòt lopital, mezon retrèt kalifye oswa sant medikal (2) nan yon 

biwo òganizasyon non-komèsyal ki gen objektif prensipal  pou bay tretman pou tan kout, èd oswa 

terapi pou alkòl, dwòg, oswa lòt abi dwòg gen egzanpsyon nan kondisyon Lwa sa a. 

Kesyon #9 . Èske yo kapab anile kondisyon sa a? 
 

Repons: Non. Yo pa ka anile kondisyon yo ki nan Lwa sa a epi nenpòt kantite tan yon kontra lwaye, 

kontra, oswa lòt akò ki ka anile oswa limite dwa pwosedi oswa dwa sibstantif yon lokatè, yon ansyen 

pwopriyetè dapre òdonans sa a kontrè avèk politik piblik, pa kapab ranfòse epitou anile. 
 

Kesyon #10 Kòm yon mèt kay, èske mwen toujou bezwen bay Avi sa a si lokatè mwen yo se 
lokatè ki pa gen 

kontra lwaye? 
 

Repons: Wi. Tout lokatè ak lòtrezidan legal ansanm ak ansyen pwopriyetè ki gen kay yo nan sezi-

ipotèk dwe resevwa Avi ki obligatwa a. 
 

Kesyon #10: Kisa k ap pase si, kòm yon mèt kay, mwen pa konfòme mwen? 
 

Repons: Chak fwa ou vyole kondisyon yo ki endike nan Lwa sa anrapò avèk yon lokatè ki gen dwa 

pou resevwa Avi a, sa dwe endike ou fè yon zak apa k ap lakòz ou jwenn yon avètisman apa ak 

yon amann pou peye. Sof si gen lòt endikasyon, si yon moun oswa yon enstitisyon vyole nenpòt 

dispozisyon. Òdonans sa a, moun sa a oswa enstitisyon sa a dwe jwenn pinisyon avèk yon 

avètisman oswa yon a,mann pou li peye dapre dispozisyon Kòd Òdonans Somerville Seksyon 1-

11, ki endike anba la a. 
 

Vyolasyon Amann Pèsonèl Ranfòsman 

Lwa konsènan Notifikasyon 
pou Estabilite Lojman 
(Seksyon 7-286) 

1ye vyolasyon: avètisman 
2yèm ak lòt vyolasyon: 
$300.00 

Lapolis, Depatman Sèvis 
Enspeksyon 

 


